
Fólkaflokkurin 
eigur Norð­
oyggjar, Sam­
bandsflokkurin 
Norðstreym og 
Eysturoy Javnað­
arflokkurin Suð­
uroy og Fram­
sókn Nólsoy

Eirikur Lindenskov

Kortið høgrumegin, sum 
Renno Hokwerda hevur 
gjørt, vísir, hvar í landinum 
ymsu flokkarnir eru størstir.

Kortið vísir okkum, at 
Fólkaflokkurin er serliga 
sterkur í Norðoyggjum, at 
Sambandsflokkurin stend­
ur seg væl í Vágum, í Norð­
streymoy og Eysturoy, at 
Javnaðarflokkurin stendur 
seg væl í Suðuroy og í Havn. 
Og at Sjálvstýri gjørdi eitt 
gott hál í Suðuroy.

Kortið vísir eisini, at Tjóð­
veldi gjørdi eitt gott val í 
Havn og á Streymoynni sum 
heild eins og heima á Sandi, 

at Framsókn hevði eitt kan­
ónval í Nólsoy, og at Mið­
flokkurin klárði seg sera væl 
norðuri í Sundum.

Hyggja vit eftir til dømis 
valúrslitinum í Klaksvík, so 
fekk Fólkaflokkurin 1.595 at­
kvøður, sum er 47,3 prosent. 
Tað er ein framgongd upp á 
beint undir 15 prosentstig. 
Javnaðarflokkurin fekk 
»bara« 536 atkvøður, sum er 
15,9 prosent.

Samanbera vit so 
við valið í Havn, so fekk 
Fólkaflokkurin »bara« 1837 
atkvøður, sum er 16 prosent 
– og tá hevði flokkurin fram­
gongd upp á 2,7 prosentstig.

Javnaðarflokkurin fekk 
hinvegin 3.143 atkvøður í 
Havn, sum er 27,4 prosent.

Hevði Fólkaflokkurin til­
dømis fingið sama valúrslit í 
Havn sum í Klaksvík, so fekk 
hann 5.416 atkvøður í Havn, 
sum hevði givið flokkinum 
einar tríggjar tingsessir aft­
urat.

Hevði Kristin Michelsen 
ikki komið á listan hjá Sjálv­
stýrinum í síðstu løtu, so 
hevði Sjálvstýri als ikki verið 
umboðað á tingi.

Sjálvstýrisflokkurin fekk 
3,4 prosent av atkvøðunum. 
Av teimum átti Kristin Mich­

elsen persónliga 0,9 prosent. 
Uttan Kristin Michelsen 

hevði Sjálvstýri sostætt fing­
ið 2,5 prosent, sum er undir 

sperrumarkinum upp á 3,03 
prosent.

SOLEIÐIS VAR PERSÓNLIGA ATKVØÐUBÝTIÐ
Eirikur Lindenskov

Aksel V. Johannesen sló ikki sítt 

egna atkvøðumet frá seinasta 
løgtingsvali, tá hann fekk 2.405 
persónligar atkvøður. Men næstan. 

Honum vantaðu 78 atkvøðu til 
tess. Áðrenn Aksel V. Johannesen 
var tað Kaj Leo Holm Johannesen, 

sum hevði metið við persónlum 
atkvøðum. Á valinum í 2011 fekk 
hann 1.979 persónligar atkvøður, 

eftir at hava sitið sum løgmaður í 
trý ár

Stórur munur á valinum í ymsu økjunum

Kortið vísir, hvussu ymist fólk velja í ymsu økjunum í landinum. Myrkari liturin er, fleiri velja tann flokkin í økinum

